
Amaia Segurola  Korrikalaria

«Entrenatzailea gainean 
izaten dugu, baina norbera da
esfortzua egin behar duena» 
Tolosarrak Gipuzkoako 400 metro hesidunetako errekorra hobetu du,
Olatz Ferranek 1998. urtean egindako marka 24 segundotan jaitsi baitu;
orain arte lortu duen lorpen garrantzitsuena dela dio korrikalariak q6

Amaia Segurola gaztea Tolosako Berazubi estadioan. I. URKIZU

Otordu 
txiki bat eta
Glaukomaren
kontzertua,
Izaskungo jaiak
iragartzeko
Irailaren 7, 8 eta 9an izango
dira Tolosako auzoko jaiak,
baina gaur aurkeztuko dute
egitaraua, Otsabin q2

DIngurumena errespetatzeko.Tolo-
sako Euskal Herria plazan, Energiaren egunak, zurekin
bai! izeneko egitasmoaren barruan, hainbat jarduera egi-
teko aukera dago, tartean haurrei zuzendutako Ideien ho-
deia izenekoa (irudian). «Energia berriztagarrien inguru-
ko kontzientziazioa zabaltzea» da asmoa.q3

Inoiz baino
kadete gehiago,
Joxean 
Tolosa Pilota
Txapelketan
Pasa den astean hasi zen
Amezketako pilota eskolak
antolatu ohi duen lehia;
aurten 72 pilotarik eman
dute izena eta finala
irailaren 9an izango da q4

Helduek ere
udalekuetara
joateko aukera
izango dute aurten 
Tolosaldean Ikastn zerbitzuak eta Garaion
Naturartea elkarteak antolatu dituzte;
abuztuaren 1etik 10era izango dira Ozaetan q7

Oraindik gora eta behera
Berazubiko igerilekuarekin
Zuzendaritza honek ez du seku-
lan Berazubiko igerilekuari bu-
ruzko eztabaidetan sartu izan
nahi, baina erabiltzaile ohi ba-
tzuen adierazpenen ondoren
ezinezkoa iruditu zaigu.

Klubaren zuzendaritza onartu
genuenetik igerilekua martxan
mantentzen saiatu gara, nahiz
eta urtez urte galera ekonomi-
koetan murgilduta egon. Erabil-
tzaile batzuek galerak ez zituela
pentsatzen eta sinesten duten
arren, errealitatea ez da inoiz
hori izan, urtez urte klubaren
Batzar Nagusietan aurkeztu
den bezala. Balantze ekonomi-
ko negatibo hau azkeneko lau
urtetan 45.000,00 euro buelta-
koa izan da, amortizazioak, eta
beste inbertsioak, kontuan edu-
ki gabe. Baina arazo handiena
azken urtean izan dugu, uraren
faktura jasanezin batekin, argi
indarrarekin ere (benetako ba-
lantze ekonomikoen kopiak klu-
bean nahi duenaren eskura
daude).

Nahiz galera horiek horrela
izan, txikiagoak aurreko denbo-
raldietan izanik, zuzendaritza
honek beti mantendu du, onar-
tu behar genituela, klubeko ki-
rolariei eta bazkide batzuei
ematen zitzaien zerbitzua zela
eta. Bestalde, urtez urte abona-
tuen kopurua jaisten joan da,
2011n bakarrik 85 heldu eta ju-

benil 1 izanik. Gainera, igerilekua
erabiltzen zuten klubeko kirola-
rien kopurua (550-650 azken 4
urteetan) oso baxua izan da.
Erabilera hain baxuaren arra-
zoia denoi pentsarazi behar
digu, zaila baita ulertzea sarrera
dohainik izanda ez joatea era-
bakitzea. Arrazoia, aurkitzen zu-
ten giroa izan daiteke?

Hala ere, okerrena ez da hori,
baizik eta zuzendaritza honen
kontra joan diren pertsonak
aurten ez direla klubeko bazki-
deak. 2012ko urtarrileko kluba-
ren Batzar Nagusiaren ondoren,
non egoera argi eta garbi azaldu
zen eta Berazubiko obrak has-
ten ez baziren igerilekua ireki-
tzeko ate bat irekita utzi zen,
orain protestan dauden erabil-
tzaile ohiak beraien bazkide
kuota itzuli egin zuten, momen-
tu horretan zituzten eskubide
guztiak galduz. Hau dela eta,
zertara orain protesta egin, klu-
bari bizkarra eman badiote?
Bazkideak bakarrik izatea igeri-
lekuarengatik ulertzen dugu,
eta pentsatu zutelako igerile-
kua gehiago ez zela irekiko baja-
ren arrazoia izatea ere. Horraino
dena normala eta logikoa, bai-
na bakoitzak edozein momen-
tuan bere erabakien ondorioak
onartu behar ditu, eta ez beste-
ak egin arduradun.
pTolosa CFko zuzendaritza.

Bilboko manifestaziora
joateko autobusak

TOLOSA ›Larunbat honetarako
EH Bilduk murrizketaren aurka
eta burujabetzaren aldeko
manifestazioa antolatu du Bil-
bon. Hau dela eta, Tolosatik
autobusak jarri dira Bilbora joa-
teko. 15:30ean irtengo dira
Santa Klaratik. Izena emateko
zerrendak Elurra eta Denak
tabernetan daude.

DLaburrak ‘Cumbres Borrascosas’
filma, gaur, Leidorren

TOLOSA ›Leidor aretoan gaur
Cumbres Borrascosas filma
emango dute. Zine forumaren
barruan izango da emanaldia
eta bi saio izango dira, 19:15ean
eta 21:45ean. Filma jatorrizko
bertsioan emango dute. Aste-
buruan Hysteria filma ikusteko
aukera izango da, igandean
19:30ean eta astelehenean
(ikuslearen eguna) 20:30ean.
Aste honetakoaren ondoren,
iraila arte oporraldia hartuko du
zinema egitarauak.

Imanol Garcia Landa 

Minbiziaren Aurkako Elkartea
hirugarren urtez ari da eguzkitik
babesteko kanpaina egiten Tolo-
san. Usabal kiroldegiko sarreran
jarri dute gunea eta atzoko egu-
naz gain, gaur ere bertan izango
dira, 10:30etik 13:30etara. Maider
Sierra elkarteko prebentzio ardu-
raduna da Gipuzkoan, eta kanpai-
na horren helburua «azaleko
minbizia gutxitzea» dela zehaztu
du. 

Sierrak azaldu duenez, «asko-
tan moda ez dator bat osasunare-
kin, eta eguzkiarekin hori gerta-
tu da. Jendeak beltzarandu nahi
du, baina horrek ondorioak ditu».
Ondorioen artean, eguzkiko aler-
giak, orinak eta azaleko minbizia
aipatu ditu Sierrak.

Kanpainan informazioa emate-
az gain, melanina neurtzen dute,
hau da, bakoitzaren azalak eguz-
kitik babesteko duen ahalmen
naturala. Hala ere, Sierrak «beti
babestu» behar dela esan du:
«Eguzkiaren eta azalaren artean
zerbait jarri behar dugu: arropa,
krema, eguzkitarako betaurreko-
ak...». Azalak memoria duela na-
barmendu du Sierrak: «Zaindu
egin behar da osasuntsu manten-

Azala, zaindu beharrekoa
Minbiziaren aurkako
elkartea azala eguzkitik
babesteko kanpaina
egiten ari da Tolosako
Usabal kiroldegian

Usabal kiroldegiko sarreran egiten ari dira informazio kanpaina. I.G.L.

Norberak duen melanina neurtzen dute. I.G.L.

I. Garcia Landa 

PSE-EEk «terrorismoaren bikti-
mek Tolosan duten gunearen,
Memoriaren gunearen, egoera
txarra» salatu du, Aranburu jau-
regiaren lorategietan dagoen mo-
nolitoaren eta plakaren egoera ai-
patuz. PSE-EEren ustez, «ez da
batere zaintzarik egiten» gune
horretan eta Tolosako Udalari gu-
nea konpontzea eta zaintzea exiji-
tu dio. 

Gunea «utzita» dagoela esan du
PSE-EEk: «Toki guztietatik boti-
len hondakinak eta zikinkeria

dago. Zaindu gabe dago eta bela-
rrek plaka estaltzen dute. Erdian
dagoen eskulturako landareak
guztiz lehorrak daude, eta hauek
bizirik mantentzen zituen urezta-
tze sistemak ez du funtziona-
tzen». Tolosak «memoria histori-
koa berreskuratu behar du, bikti-
mak ez ahazteko», gaineratu du
PSE-EEk. 

Gunea 2009an inauguratu ze-
nean, «ETAk erail zituen Tolosa-
ko 24 biktimen ahaideak izan zi-
ren bertan», esan du PSE-EEk,
eta bere ustez, «Tolosak betebe-
har etikoa eta morala du familia
horiekiko, eta hauek egunero
onartu eta lagundu behar ditu, te-
rrorismoa herri honetatik albora-
tzeko». PSE-EEk gaineratu dute-
nez, gune hori «hausnarketarako
da, Tolosako bizilagunek adiski-
detzerako duten gogoaren adie-
razpena». 

Tolosako PSE-EE:
«Memoriaren gunea
egoera txarrean dago»
Aranburu jauregiaren
lorategietan dagoen
eskultura eta plaka
«zaindu gabe eta utzita»
daudela salatu du

Izaskun auzoko
festak iragarriko
dituzte, tartean
Glaukomaren
kontzertuarekin

I. Garcia Landa 

Tolosako Izaskun auzoko festen
aurkezpena egingo dute gaur,
19:00etan, Otsabi auzo elkartean
(Igaralde 4, Denak tabernaren on-
doan). Ondoren mokadutxoa
egingo dute, eta 22:00etan, leku
berean, Glaukoma taldearen kon-
tzertua izango da. 

Aurten Izaskun auzoko festak
irailaren 7tik 9ra izango dira. Sei
urte pasa dira auzo horretako fes-
tak berreskuratu zituztela. Au-
rreko urteetako programekin al-
deratuz, aurtengorako hainbat
aldaketa egin dituztela azaldu
dute antolatzaileek. Beren nahia
festak ahalik eta jende gehiena-
rentzat izatea dela azaldu dute,
eta aurten garrantzia berezia
eman diete etxeko txikienei.

tzeko». Bestalde, azalean izan ohi
diren orinak begiratu behar dire-
la esan du: «Urtean behin buruko
ile azpitik hasi eta oinen punta-
raino begiratu behar ditugu,
ikusteko melanomarik ote du-
gun». 

Kanpaina arrakasta izaten ari
da eta jende dezente izan zen atzo

Usabalen informazioa jasotzeko.
Gaur beste aukera bat izango da
azala nola zaindu behar den jaki-
teko. Bestalde, aurtengo berrita-
suna elkarteak 10-13 urte bitarte-
ko gaztetxoentzat smartphoneta-
rako sortu duen aplikazioa da,
eguzkitik ondo babesten lagun-
tzeko.



Itzea Urkizu Herria

Herritarrak kontzientziatzeko
helburu garbirekin, eta bihar
arratsaldera bitarte, Energiaren
egunak, zurekin bai! egitasmoa-
ren barruko jardueretan parte
hartu ahal izango da, Euskal He-
rria plazan. Ente Vasco de la
Energia erakundeak antolatuta,
haur, gazte nahiz helduei gaur
egungo ingurumenaren egoera-
ren jabe izateko bideak eskain-
tzen ditu egitasmoak. 

Alkateen Ituna deiturikoaren
barruan kokatu behar da egitas-
moa, Ioana Alijostes arduradu-
nak nabarmendu duenez: «Itun
hori sinatu zuten herri guztieta-
tik pasako gara, eta herri bakoi-
tzean bi edo hiru egunez egongo
gara. Helburua garbia da: energia
berriztagarrien inguruko kon-
tzientziazioa zabaldu nahi dugu». 

Horrela beraz, Energiaren egu-
nak, zurekin bai!programaren bi-
tartez, batetik, CO2aren isurtzea
%20 jaitsi nahi dute. Era berean,
Eraginkortasun energetikoa ere
%20 igotzea da jomugetako bat,
eta azkenik, energia berriztaga-
rriak %20 gehiago erabiltzea ere
bai. 

Hau guztia bideratze aldera,
adin guztiei begirako guneak
prestatzen dituzte herrietako pla-

zetan, eta sei begiralek gidatzen
dituzte bertaratzen diren herrita-
rrak. 

Haurrentzako, Ideien hodeia
izeneko gunea prestatzen dute.
Bertan, pieza erraldoien bidez,
etxeko txikienei energia berrizta-
garrien nahiz ingurumenaren ar-
loko ideiak helarazten saiatzen
dira, jolasen bidez. 

Gaztetxoagoentzat, bi zirkuitu
daude: bizikleteki egin beharre-
koa izaten da bat, eta denborak
arbel batean idazten dituzte, erre-
korrak pixkana ezartzeko. Biga-
rren ibilbidea, berriz, auto elektri-
koekin egin beharrekoa da. 

Kontzientziazioari informazio
forma emanez, eta bertaratzen di-
ren helduei begira, iPad batzuk
jartzen dituzte herritarrek ber-
tan energia berriztagarrien ingu-
ruko gauzak kontsultatu ahal iza-
teko, eta informazio gunea ere
bada, eskuorri eta datuekin. 

Herritarrei arreta gehien ema-
ten diena, ordea, auto elektriko
eta hibridoen gunea da, ardura-
dunek diotenez: «Aurrera begira,
eta gasolina alde batera utzi be-
har denerako, zein bide jarraitu

ahal izango diren erakustea da
helburua. Horretarako, hainbat
auto ikusgai izaten dira, eta jende
askok erakusten du interesa».
Bide honetan, Ainhoa Aretxaba-
leta langileak ere gauza bera dio:
«Jende askok galdetzen du auto-
en inguruan, eta besteak beste,
prezioak kezkatzen ditu gehien». 

Hain zuzen ere, etorkizunean
herritarren eguneroko izango di-
ren auto hauek gidatzen ikasteko
ikastaroa da, Energiaren egunak,
zurekin bai! egitasmoko atal na-
barmenetakoa. 

Ioana Alijostesek azaldu due-
nez, Gidazte ekonomikoaren ikas-
taroa izena eman diote. Atzo goi-
zean burutu zuten lehenengoa
Tolosan, eta hiru herritarrek par-
te hartu zuten bertan. Jende
gehiagok izena emanez gero, or-
dea, bihar arte izango da ikastaro
honetan parte hartzeko aukera. 

Izena emateko, hainbat bide es-
kaini dituzte antolatzaileek. Ba-
tetik, internet bidezko izen-ema-
tea egin daiteke, www.energiare-
negunak.com webgunearen
bidez. Era berean, Euskal Herria
plazako gunera joanda ere, zerre-
dan izena eman ahal izango da. 

Europar Batasunarekin bat
Europako zenbait udalek Euro-
par Batasuneko energia politika-
ren helburuak baino hareago joa-

teko bere egin duten borondatez-
ko konpromisoa da, Alkateen Itu-
na. 

Europar Batasunak 2020. urte-
rako 20-20-20aren bidez zehaztu
nahi ditu CO2aren isurtzea mu-
rriztea, eraginkortasun energeti-
koa haztea eta energia berriztaga-
rrien erabilera sustatzea. 

Itun honen arabera, beraz, ki-
deek 2020rako CO2 isurtzeak, gu-
txienez, %20 murriztearen kon-
promisoa hartu dute. 

Alkateen Ituna sinatu duten
udalerriek, helburu hauetara iris-
te aldera, Energia Iraunkorreko
Ekintza Plana diseinatu dute, eta
herri hauetan 2020. urtera bitarte
energia aurrezpenaren espa-
rruan egin beharreko jarduerak
zehaztu dituzte. Jarduera hauek,
herrian energia kontsumitzen
duten sektore guztietan gauzatu-
ko dituzte: udal bulegoetan, etxe-
bizitzetan, garraioan, dendetan...

Aipatzekoa da, Euskal Autono-
mia Erkidegoan, hamalau udalek
sinatu dutela, oraingoz, Alkateen
Ituna, eta herritarren %46a or-
dezkatu dute modu honetara. 

Eskualdean, Tolosak eta Amez-
ketak parte hartu dute ingurume-
naren aldeko egitasmo honetan. 

11:00etatik 20:00etara bitarte
izango dira, bihar arte, Tolosan,
eta ordutegi berarekin, astelehen
eta asteartean, Amezketan.

Energia berriztagarriak ezagutzeko
gunea jarri dute Euskal Herria plazan

Alkateen Ituna sinatu
zuten herrietatik
pasako dira Energiaren
Egunak; datorren astean
Amezketan izango dira

Haurrentzako bi zirkuitu prestatu dituzte, bata, bizikletentzat eta, bestea, auto elektrikoentzat. I. URKIZU

‹ Tolosa

Alkateen Ituna sinatu
zuten herrietako
plazetan jartzen
dituzte guneak

Auto elektrikoak eta hibridoak pizten dute interes gehien. I. URKIZU

E. Maiz 

Zaldibian jokatuko da Euskal He-
rriko IV. Bakarkako Sega Ligako
azken saioa. Igandean izango da,
Zaldibian, hau da, Almitza Sega
Elkartearen jaioterrian. Iortza
belardian izango da, eta 11:00etan
txanden eta sailen zozketa egingo
dute, eta 11:30ean emango diote
hasiera lehiari. 

Nazioarteko eran jokatuko da,
eta lehia estua izango da. Lehen
kanporaketa Tolosan jokatu zen
eta bigarrena Etxalekun izan zen.
Bi saioetan pilatutako puntuen
arabera dago sailkapena, eta nes-

ketan Alatzne Etxaburua eta mu-
tiletan Igor Esnaola dira lehen
postuak dituztenak. Nesketan es-
kualdeko parte hartzaile bakarra
badago ere, mutiletan asko dira
Tolosaldeko segalariak. 

Alatzne Etxaburua zizurkilda-
rrak ia eskura du aurtengo txape-
la. Guztira, 150 puntu eskuratu
ditu, eta lan guztiak egiten 3 ordu

eta 23 minutu behar izan ditu.
Aloña Galarraga 147 punturekin
dago, eta 4 ordu eta 20 minututan
bukatu zituen sailak. Hirugarren
sailkatua Ixabel Anasa izan zen
145 punturekin eta azkenik, Arra-
te Garin dago 74 punturekin.
Etxaburuaren aurkaririk gogo-
rrena Arrate Garin litzateke, bai-
na lehen kanporaketan parte har-

tuzte. Hauen atzetik, Joxe Atinek
126 puntu eta Joakin Garmendia
anoetarrak eta Pabi Astondoak
125 puntu dituzte eskuratuta.
Oier Urkola anoetarrak, aldiz, 124
puntu ditu, baina 23 urtez azpiko-
etan posturik onena berea da. Era
berean, 124 punturekin daude Jo-
seba Galarraga, Unai Iraola ikaz-
tegietarra eta David Mariñelare-
na.

Angel Maguregirena da 17. pos-
tua, eta 121 puntu ditu. Igor Urko-
la anoetarrak 117 puntu eskuratu
ditu. Jaime Atxak 114, Garikoitz
Llobregat eta Urko Galarraga 109
punturekin daude sailkatuta, eta
Ander Astondoak 107 puntu ditu.
Kanporaketa bakarra jokatuta
daude, Andoni Egia orendainda-
rra eta Igor Astondoa. 64 eta 63
puntu dituzte, hurrenez hurren.

Beraz, igandeko saioak erabaki-
ko ditu aurtengo txapeldunak
nortzuk diren.

IV. Bakarkako Segako Ligaren finala jokatuko da
Zaldibiako Iortzako
belardian izango da;
11:30ean emango zaio
hasiera, eta eskualdeko
segalari ugari ariko dira

Alatzne Etxaburua zizurkildarra Etxalekun jokatu zen kanporaketan.ALMITZA

tzerik izan ez zuenez ia aukera
guztiak galduta ditu  legorreta-
rrak. 

Gizonezkoetan lehia
Emakumezkoen kasuan baino
lehia estuagoa izango da gizonez-
koetan. Lehen postuan, Igor Es-
naola legorretarra dago. Guztira,
149 puntu ditu, eta bi saioetan
egindako lanak 5 ordu eta 44 mi-
nututan eginak ditu. Atzetik, or-
dea, bata bestearen jarraian ditu:
Bixente Mitxelena 148 punture-
kin, Jexux Mari Goenaga 146 pun-
turekin, Migel Mari Jauregi Altzo
145 punturekin eta Koldo Artze-
lus Erreka tolosarra 142 puntu di-
tuela. Lehen bost sailkatuen atze-
tik, Jokin Garmendia baliarrain-
darra dago 140 puntu bilduta eta
Juan Mari Agirrezabalak 138 pun-
tu ditu. Garikoitz Etxeberria ama-
sarrak eta Andoni Dorronsoro
ikaztegietarrak 130na puntu di-

Eneritz Maiz Amezketa

XXXIII. Joxean Tolosa Pilota Txa-
pelketa jokoan da. Urtero-urtero
Amezketako pilota eskolak anto-
latzen du txapelketa, eta pasa den
astean eman zioten hasiera. Aur-
tengo txapelketan Euskal Herri
mailako 72 pilotarik parte hartu-
ko dute. Alor guztiak ukitzen ari
den krisiak Joxean Tolosa Txa-
pelketari ere eragin dio. «Nagu-
sien mailakoei ordaindu behar
izaten zaie gehien, eta aurten gu-
txiago gonbidatu ditugu», azaldu
du Xalton Zabala antolatzaileak.
Hala ere, «gaztetxo gehiago gon-
bidatu ditugu, eta azkenean, ba-
tez beste, ez dugu iaztik asko alda-
tu», gaineratu du.

Euskal Herriko lurraldeetako
pilotari txapeldun eta txapeldu-
nordeei egiten diete gonbidapena
txapelketan jokatzeko. «Guztiek
nahi izaten dute bertan parte har-
tu», nabarmendu du. «Denek eto-
rri nahi izaten dute, eta txarrena
ezetz esatea izaten da», gaineratu
du Zabalak. «Kadete mailako pi-
lotari asko ditugu eskualdean eta
beraiei aukera ematen saiatzen
gara. Ilusio handiz jokatzen
dute», argitu du.

Asteburuz asteburu jokatuko
dira kanporaketak. Abuztu

amaieran, ordea, herriko festak
direla eta, atsedena emango diote
txapelketari. Finalerdiak abuz-
tuaren 31ean eta irailaren 1ean
izango dira. Finalak, berriz, irai-
laren 9an jokatuko dituzte.

Asteburuko partidak
Bihar, hilak 20, ostirala 22:00eta-
tik aurrera hiru partida izango
dira jokoan. Kadeteen mailan,
Errandonea berarrak Egiguren
tolosarraren aurka jokatuko du.
Gazteen mailan, Erastorbe urre-
txuarrak eta Jauregi andoainda-
rrak neurtuko dituzte indarrak.
Azken partida nagusien maila-
koa izango da, eta Santxo usurbil-
darra eta Santxez astigarragarra-
ren artekoa izango da. 

Larunbatean beste hiru parti-
daz gozatzeko aukera izango da.
Kadeteen mailan, Bakaikoa etxa-
rriarra eta Labaka zizurkildarra
izango dira. Gazteen mailako par-
tida Agirre burlatarrak eta Muji-
ka ibartarrak jokatuko dute. Az-
kena, Iparraldetik etorriko den
Bixintxok eta Gasteiztarra den
Perezek jokatuko dute.

Lehen emaitzak
Hilaren 13an jokatu ziren lehen
partidak. Kadeteen mailan bi par-
tida jokatu ziren. Lehen partidan
Zabala beasaindarrak Matxinan-
diarena zegamarraren aurka jo-
katu zuen. Matxinandiarena Gi-
puzkoako txapeldunak 9 eta18
irabazi zuen partida. Xalton Za-

bala antolatzailearen hitzetan,
«bere agintea erakutsi zuen, eta
ondo irabazi zion Zabalari». 

Bigarren partida Aranguren
antiguokoa eta Martinez berata-
rraren arteko izan zen. 16 eta 18
amaitu zen partida nafarraren
alde eroriz. Zabalaren ustez, «par-
tida ederra eta oso parekatua izan
zen. Arangurenek golpe berezi
bat dauka eta dominatu egiten
zuen Martinez. Oso partida polita
zuten». Gazteen mailan, Goikolea
amurrioarrak eta Goñi iruinda-
rrak jokatu zuten. Euskadiko txa-
pelduna den Goikolea iritsi zen
18. tantora, Goñi 6an utziz. «Goi-
kolea erraz gainditu zitzaion Go-
ñiren lanerako borondate onari»,
nabarmendu du Zabalak.

Bigarren kanporaketan, kade-
teen mailan, Saratxaga amurrio-
arrak 8 eta Olaizola lesakarrak 18
eginez bukatu zen partida. «Olai-
zolak nagusitasun handia eraku-
tsi zuen», argitu du Zabalak. Ka-
deteen mailan, Arregi amurrioa-
rrak eta Murua ordiziarrak
jokatu zuten. Azken emaitza 18
eta 5ekoa izan zen, garaipena ara-
barrak eskuratu zuelarik. «Ara-
bako Txapeldunak erraz irabazi
zuen partida», gaineratu du Zaba-
lak. Gazteen mailan, Alduntzin
iruindarrak eta 10 Labaka albiz-
turtarrak jokatu zuten. Garaipe-
na Albizturrera joan zen, 10 eta
18ko emaitzarekin. «Oso partida
ona eta oso gogorra jokatu zuten
bi pilotariek. Azkenean, Labaka-
ren tantoa bukatzeko gaitasunak
erabaki zuen partida bere alde-
ra», argitu du Zabalak.

Zabala: «Denek jokatu nahi izaten
dute, eta txarrena ezetz esatea da»
XXXIII. Joxean Tolosa
Txapelketan 72
pilotarik parte hartuko
dute; lehen partidak
jokatu dituzte jada 

Iazko txapelketako finaleko partidako une bat. SARA GOMEZ

Rebeka Calvo Aduna

Arte eszenikoen Adunako labora-
tegiak, Asvineneak, 5 urtetik 
gorako haurrentzako zirku ikas-
taroa antolatu du datorren aste-
rako. Asteartetik, hilak 24, oste-
gunera izango dira eskolak eta
bertan, besteak beste, ehunekin
eta trapezioekin ibiltzen ikasiko
dute parte hartzaileek. 

Ikastaroak 50 euro balio du eta
bi talde egingo dituzte; bat goizez
ariko da, 11:30etik 13:15era, eta
bestea arratsaldez, 16:00etatik
17:45era. Eneritz Otegi eta Virgi-
nia Maffassanti izango dira ira-
kasleak. Izena emateko 689 79 24
69 edo 605 41 08 80 telefono zenba-
kietara deitu behar da, edo asvi-
neneaeskola@gmail.com helbide-
ra idatzi. 

Helburuak
Asvineneako arduradunek argi-
tu dutenez, ikastaroak hainbat
helburu ditu, tartean, bakoitza-
ren sormena lantzea, gorputzare-
kin adierazteko beste modu ba-
tzuk ezagutaraztea eta erlaxazio
ariketak egitea. Era berean, se-
gurtasun neurriak zainduko di-
tuztela nabarmendu dute. 

Haurrentzako
zirku ikastaroa
antolatu 
dute Asvinenea
gunean

Uztailaren 24, 25 eta
26an izango da tailerra;
Eneritz Otegi eta
Virginia Maffassanti
izango dira irakasleak

A. Imaz Asteasu

Asteasuko Santamaña auzoan
atzo hasi ziren jaiak, Tranpazulo-
ren igoerarekin. Auzotarrak er-
mitaren atzealdean elkartu ziren,
10:30ean, sega eskuan zuen per-
tsonaia kanpandorrera nola igo-
tzen zen ikusteko. Txupinazoak
iragarri zituen azken metroak,
eta behin goran zegoela, txanpai-

na eta gozokiak banatu zituzten
bertaratutakoen artean. Eliza ja-
danik betea zegoen, izan ere,
meza nagusia ospatu zen ondo-
ren bertan.  

Arratsaldean, herri kirol era-
kustaldiaren ondoren, bertsola-
riak eta trikitilariak egon ziren
Santamañan. 

Bihar izango dute auzoko jaiek
jarraipena. 21:00etan herri afaria
egingo dute, eta ondoren, Laja II.a
eta Narbaiza trikitilariak izango
dira bertan. 

Igandera arte iraungo du fes-
tak Asteasuko auzoan. Egitaraua
ikusteko, www.villabona-aizton-
do.hitza.infowebgunean sartu be-
har da.

Santamañako jaiak
Tranpazuloren
igoerarekin hasi dira
Gaur atseden 
hartuko dute
asteasuarrek; 
bihar herri afaria eta
trikitilariak egongo dira

Tranpazuloren igoera ikusminez jarraitu dute auzotarrek. A. IMAZ

Irurako haurrek eta gurasoek izugarrizko zortea
dute, herrian horrelako aiton-amonak izateaga-
tik. Erretiratuen elkarteak antolatuta, arratsalde
pasa ederra bizitu zuten guztiek, atzo. Irurako adi-
nekoek herriko haur guztiak gonbidatu zituzten

herrian itzuli bat ematera. Plazatik Laskibarrera
joan ziren, eta ondoren, berriro ere plazan, ogitar-
tekoak jan zituzten. Ezustekoak hor ez ziren amai-
tu, ordea, ibilaldian parte hartu zuten guztientzat
opariak banatu baitzituzten amaieran.A.IMAZ

ARRATSALDE PASA, AITON-AMONEKIN

Irudia qIrura

Asier Imaz Villabona

Gipuzkoako Garagardo Azokarik
zaharrenak gaur zabalduko ditu
ateak, Villabonako Jesusen Biho-
tza ikastolako jolastokian. Irrin-
tzi elkarteko kideak, urtero beza-
la, gogor aritu dira azken hilabe-
teetan lanean, garagardoari lau
egunetan zehar egingo zaion
omenaldia akatsik gabea izan da-
din. Gipuzkoan garagardo azo-
kak ospatzen Intxaurrondon hasi
ziren. Irrintzi elkarteko kideak,
txirrindulari taldea sustatzeko,
ideia Villabonara ekarri zuten
hiru urte beranduago. Egun, or-
dea, Intxaurrondon ez da azoka-
rik ospatzen. Urteak joan urteak
etorri, aurtengoa hamaseigarren
edizioa da billabonatarrentzat.
Txirrindulari talderik ez dauka
Irrintzik, baina bai urte guztiko
egitaraua, eta duela hiru urte
izandako suak eragindako kalte-
ak ordaintzeko ere ongi etorriko
zaie lau egun hauetan bilduta-
koa. 

23 garagardo mota, 15.000 litro

inguru, izango dituzte; botilak
hiru eurotan eta pitxarrak 3,5ean
salduko dituzte, eta nola ez, ho-
rrenbesteko ospe hartu duen me-
nua ere izango da. Krisiaren era-
gina pairatzea ez dela arraroa
izango diote Irrintzikoek, baina
horri aurre egiteko, aurten ere es-
kaintza paregabea osatu dute:
Alemaniako saltxitxak, haragi
pastela, gulak, muskuiluak toma-
tearekin, aleminar entsalada, Na-
barrito erara egindako patatak,
langostinoak, ukondoa, Idiazabal
gazta, Idiazabal gazta tarta eta sa-
gar tarta. Antolatzaileek, berri-
kuntza bezala, entsalada donos-
tiarra jartzea erabaki dute aur-
tengoan.  

Gozamenerako aukera ugari
egongo diren arren, besteak bes-
te, ezusteko emanaldiak egongo
baitira, antolatzaileak eta hauen
ingurukoak gogor ariko dira lane-
an igandera bitarte. Egunero 80-
100 lagun inguru ariko dira lane-
an XVI. Garagardo Azokan. Ho-
rietako askoak, txanda bat baino
gehiago egin beharko dutela diote
Irrintzi elkartekoek; guztira, 200
lagun inguru jarriko dituzte lane-
an, eurak tarteko.

Janariaz eta edariaz gozatzera
gonbidatu dituzte eskualdeko he-
rritar guztiak Villabonatik. Iaz
lau egunetan 2.600 ukondo saldu
zituzten, eta aurten marka hori
haustea gustatuko litzaieke.

Villabonako Garagardo
Azokak gaur zabalduko ditu
ateak, igandera bitarte
Jesusen Bihotza
ikastolaren jolastokian
egongo da jangela;
ezusteko ekitaldiak
egongo dira

Jesusen Bihotza ikastolako jolastokian azken ukituak ematen. A. IMAZ



Itzea Urkizu 

Amaia Segurola (Tolosa, 1988) ha-
maika kiroletan aritu izan da
beti. Duela urte batzuk, ordea,
atletismoan buru-belarri hastea
erabaki zuen, Tolosa CF taldera-
kin. Honez gain, ordea, Jarduera
fisikoaren eta kirolaren zientzie-
tan lizentziatua da, eta kirol hez-
kuntzako ikasketekin ari da
orain. 

Joan den astean, Gipuzkoako
400 metro hesidunetako erreko-
rra hobetzea lortu zuen tolosa-
rrak, proba 1:00:44ko denboran
amaituz. Olatz Ferran atletak
1998an ezarritako marka (1:01:68)
gainditzea lortu du tolosarrak,
eta oso gustura dago eskuratu
duenarekin. 
Ekaineko lehen asteburuan Mataron
(Herrialde Katalanak) lortu zenuen
errekorra. Zure ibilbideko lorpen ga-
rrantzitsuenetakoa da?
Bai, bai, orain arte lortu dudan
hoberena da. 
Eta Gipuzkoako errekorra egin izana-
gatik, orain beste probarik suertatu
al zaizu?
Denboraldia uztailean amaituko
dugu. Espainiako Txapelketa adi-
bidez, abuztua amaieran da, bai-
na irailean hasten garela kon-

tuan izanda, denboraldia luze egi-
ten da azkenean. Hilabete hone-
tan amaituko dugu, beraz.
Berez, ordea, Espainiako Txapelke-
tarako txartela lortu zenuen Mata-
ron,ezta?
Bai, baina berandu dira, eta gai-
nera, nik lortu dut nire marka.
Gustura nago egindakoarekin,
eta nahikoa dut honekin.
Nola prestatu zara denboraldi hone-
tan?
Irailean hasten gara, eta entrena-
menduak aerobikoagoak izaten
dira hasieran. Finean, denboraldi
guztia sasoian irauteko oinarria
lantzen dugu lehen hilabete ho-
rietan. Gero, kanpoan entrena-
tzen hasten naiz, eta pixkana pro-
bak prestatzen hasten naiz: hasie-
ran hesirik gabeko probak egiten
ditut, aretoko atletismoan ez bai-
tago 400 metro hesidunetako pro-
barik. 400 metroko proba egiten
dut, beraz, hasieran, gero 800 me-
troetan ere aritzen naiz, eta den-
boraldia 400 metro hesidunak egi-
ten amaitzen dut. 
Eta zenbat denbora eskaintzen diz-
kiozu prestakuntza honi ?
Entrenamenduak, gutxi gorabe-
hera, bi ordu ingurukoak izaten
dira. Batzuetan sei egunetan egi-
ten ditugu entrenamenduak, bai-

na normalean bost egun izaten
dira; denboraldiko garaiaren ara-
berakoa izaten da hori, eta hasie-
ran beti ordu gehiago eskaintzen
dizkiegu saioei, amaieran baino.
Igandeetan atseden eguna izaten
da ia beti, eta astean zehar ere,
egun bat entrenatu gabe pasa-
tzen dugu.  
Atletismoa diziplina handia eska-
tzen duen kirola al da?
Bai, hala da. Aurten, esaterako,
larunbatetan ezin izan dut ia
inoiz etorri, ikasketak zirela eta.
Ondorioz, igandeetan etorri be-
har izaten nuen. Bakarrik etorri
behar da, eta norbere buruaren
ardura da ondo aritzea. Atletis-
moan norberarentzat da guztia:
emaitza onak eta txarrak. Ez da,
adibidez, futbola bezalakoa; nik
kronometroa izaten dut, eta bada-
kit gauzak ondo edo gaizki egiten
ari naizen. Beraz, denbora ona
lortu nahi duen korrikalariak lan
egin beharra dauka. Entrenatzai-
lea gainean izaten dugu, bai, bai-
na azken finean, norbera da esfor-
tzua egin behar duena. 
Zenbat urte daramatzazu atletis-
moan?
Atletismoa bakarrik egiten, as-
paldi hasi nintzen berez; hamar
urte inguru nituela hasiko nin-

tzen. Unibertsitate ikasketak zi-
rela eta, 18 urterekin zertxobait
alboratu nuen korri egitearena bi
urtez, eta iaz ekin nion berriro ga-
noraz entrenatzeari.  
Eta zerk bultzatu zintuen kirol hau
aukeratzera?
Ez dakit. Nik beti kirol asko egin
izan dut, eta hainbat kiroletan ibi-
lia naiz, gustokoa dut kirola. Atle-
tismoan, ordea, talde polita sortu
zen, eta sekulako giroa genuen

gure artean. Taldekide guztiok
adin beretsukoak ginen, eta pro-
ba antzekoetan aritzen ginen, gai-
nera; entrenatzera, beraz, guz-
tiok batera etortzen ginen. Eta
giro horrek bultzatuta, gusturago
etortzen da bat entrenamendue-
tara ere, eta horrek bultza nin-
duela esango nuke. 
Aipatu duzu betidanik gustoko izan
duzula kirola. Gerora, ordea, zure
ikasketak ere kirolaren esparrura bi-
deratu dituzu. Lagungarria izan al
zaizu hori atletismorako ?
Bai. Jarduera Fisikoaren eta Ki-

Amaia Segurola qKorrikalaria

Gipuzkoako 400 metro hesidunetako errekorra hobetu berri du Amaia Segurola
tolosarrak, 1998. urtean Olatz Ferranek ezarritako marka hobetuz. Denboraldia 
luze egiten ari zaion arren, oso pozik dago lortu duenarekin.

«Atletismoan norberarentzat da
guztia: emaitzak onak eta txarrak»

ITZEA URKIZU

rolaren zientzietako lizentziatura
ikastera joan nintzen Gasteizera
(Araba), eta geldialditxoa egin
nuen entrenamenduei dagokie-
nez. Gero, ordea, handik itzuli
nintzenean, askoz gusturago en-
trenatzen hasi nintzen.
Irakasle moduan ere aritzen zara,
adibidez, patinajean nahiz atletis-
moan ere. Nola helarazten zaie hau-
rrei kirolarekiko grina?
Ni adin oso txikiko haurren ira-
kasle izan naiz beti, eta azken fi-
nean, helburua ez da haur eta gaz-
tetxoei lehiakortasuna helaraz-
tea. Nire lana eurek gustura
aritzea, kirol hori ezagutzea eta
jolas batzuk irakastea izaten zen,
astean behin egiten genituen
saioetan. 
Emakume eta gizonen arteko pare-
kidetasuna lortze horretan, nola
ikusten duzu zuk egoera?
Tolosan, adibidez, eta atletismoa-
ri begiratuz, askoz ere neska
gehiago aritzen dira, mutilak bai-
no. Izan daiteke behar bada, muti-
lek normalean futbolera eta an-
tzekoetara errazago jotzen dute-
lako ere. Gipuzkoa mailan ere,
atletismoan emakumezko gehia-
go aritzen direla esango nuke. Be-
raz, gizon eta emakumeen arteko
parekidetasuna badela iruitzen
zait. Atletismoan, azken finean,
markei begiratzen zaie, eta bakar-
kako lehia izaten da; ez da talde-
kako kiroletan bezala. Futbolean
adibidez, askotan entzun izan da
mutilen arteko lehian abiadura
gehiago dagoela, eta abar. Korri-
ka ere argi dago, gizonezkoak 
askoz ere azkarragoak direla
emakumezkoak baino, baina ba-
karkako kirola izanda,  kronome-
troari begiratzen zaionez, desber-
dina iruditzen zait. 
Eta lehiaketetako sariei dagokie-
nez?
Ba nik ezagutzen dudanagatik,
atletismoan sariak berak izaten
dira, gehienetan, emakume nahiz
gizonentzat. 

«Atletismoan
emakume eta gizonen
arteko parekidetasuna
badela iruditzen zait»



Iñigo Terradillos 

Abuztuan zer egin ez dakitenen-
tzat proposamen berezia luzatu
dute Tolosaldean Ikastn zerbi-
tzuak eta Garaion Naturartea el-
karteak elkarlanean: helduentza-
ko udalekuak. Arabako Ozaeta
herriko Otaza auzoan hamar egu-
neko egonaldia antolatu dute,
ederki igarotzeko hamaika osa-
gai eta ekitaldirekin.

Udaleku hauek 18 urtetik gora-
ko herritar guztiei zuzenduak
daude, eta euskara izango da era-
biliko duten hizkuntza. 

Askotariko ekitaldietan parte
hartuko dute udalekuetara joan-
go direnek. Batetik, aisialdira bi-

deratutakoak izango dira, eta bi-
zikletaz nahiz oinez ibilaldiak
egingo dituzte, lakura joango dira
bainua hartzera, inguruko leize-
ak ezagutzera joango dira, edota
Gasteizko jaietara, parrandara.
Bestetik, sorkuntzarekin loturi-
ko jarduerak ere egingo dituzte,
hala nola, antzerkia landuko
dute, dantza edota askotariko

gaien inguruan solasaldiak egon-
go dira. 

Abuztuaren 1etik 10era egun
bereziak igaroz udaleku hauetan
parte hartu nahi dutenek 
945 063 245 zenbakira deitu be-
harko dute edo garaionaturar-
tea@gmail.com helbidera idatzi,
datorren asteartea, hilaren 24a,
baino lehen.

Uda desberdina igarotzeko,
helduentzako udalekuak
Tolosaldean Ikastn-ek
eta Garaion Naturarteak
18 urtetik gorakoentzat
opor egun bereziak
prestatu dituzte

Arabako Ozaeta herriko Otaza auzoan dagoen jauregian egongo dira. HITZA

I. Terradillos Ibarra

Arabako Ozaeta herrian egingo
dituzten helduentzako udale-
kuen antolaketa lanetan ari da
Unai Igartua ibartarra. Lehenen-
go aldiz egingo dute aurten, be-
raz, froga modukoa izango dela
dio.
Nondik sortu zaizue helduentzako
udalekuak antolatzeko ideia?
Gaztetxoei zuzendutako udaleku
ugari egoten dira, eta guztion
oroitzapenetan dugu zeinen ondo
pasatzen genuen horietan. Era
berean, jubilatuek ere izaten di-

tuzte eurentzako jarduera ugari.
18 urtetik gora talderen baten ba-
rruan ez bazaude ez dagoela gisa
honetako proposamenik ikusten
genuen. Beraz, hutsune hori bete-
tzeko udalekuak egitea otu zitzai-
gun.
Ze helburu dute?
Helburu nagusia ondo pasatzea
da. Opor desberdinak igarotzea.
Egunerokotasunetik aldentzea,
eta beraz, mobila, esaterako etxe-
an uztea litzateke egokiena. Jen-
de berria ezagutuz, giro polita sor-
tzea. Batak bestearengandik
ikastea. Horregatik, aberasga-

rriagoa litzateke era guztietako
jendea elkartzea. Hau guztia, el-
karren artean euskaraz hitz egi-
nez.
Gaztetxoekin egiten diren udale-
kuen ezaugarri antzekoak ditu.
Bai. Arabako Ozaeta herriko Ota-
za auzoan dagoen jauregi bat
dago egokituta otorduak eta lo
egiteko. Eta inguru horretan bu-
rutuko ditugu jarduera gehienak.
Parrandarako aukera ere izango da.
Denetarik izango da. Parrandak
lekua izango du, eta baita sorme-
nak ere, eta kirolak, eta beste
hainbat ezustekok.

Unai Igartua 1Helduen udalekuetako antolatzailea

«Udalekuetan era guztietako
jendea egotea nahiko genuke»

I. Terradillos Leaburu

Iragan apirilean etorri ziren La-
rresoroko lagunak Leaburura bi-
sitan, eta orain leaburuarrak dira
hara egun pasa joango direnak.
Igandean bisitatuko dute Lapur-

diko herria. Horretarako,
09:30ean abiatuko dira Leaburu-
ko plazatik udalak jarritako auto-
busean. Larresorokoekin bazkal-
duko dute, eta festa polita egingo
dute. Parte hartu nahi duenak
bihar izango du udaletxera joa-
nez, edo telefonoz (943 67 59 31) dei-
tuta izena emateko azken eguna.  

1996. urteko XIV Orduak ibilal-
dian ezagutu zuten elkar leabu-
ruarrek eta larresoroarrek, eta
ordutik urtero bi bider elkartzen
dira, lapurtarrak hona etorriz,
eta leaburuarrak hara joanez.

Larresoroko lagunak
bisitatzera joango dira
leaburuarrak igandean
Egun pasa honetan
parte hartu nahi 
duenak bihar izango 
du udaletxean izena
emateko azken eguna

I. Terradillos Leitza

Leitzako Atekabeltz gaztetxeak
zazpi urte betetzen ditu, eta hori
dela eta egitarau berezia antolatu
dute. Bihartik hilaren 27ra bitar-
te ekitaldi ugari izango dira. 

2005eko udan sortu zuten gaz-
tetxea, uztailaren 20an, hain jus-
tu. «Ilusio handiz» hasi ziren lane-
an, eta horrela jarraitzen dute,
«herriaren egunerokotasunean
parte hartuz eta alternatibak
eraikiz». Bada, sorreraren urteu-
rrenean, hau da, bihar, afari auto-
gestionatua egingo dute. Bertan
parte hartzeko zerrenda Torrean
topa daiteke. Afariaren ostean,
festarekin jarraitzeko jam ses-
sion-a izango da.

Etzi, 11:30ean bizikleta martxa
egingo dute, 12:30ean brindisa
izango da eta 14:00etan bazkaria.
Bazkarirako txartelak ere Torre-
an daude eskuragarri, 12 euroan.
Bazkariarekin batera, Leitzako
bertso eskolako bertsolariak ari-
ko dira, poteoa egingo dute, ja-
rraian luntxa eta Mandoilek tal-
dearen musika izango da.

Asteartean, hilaren 24an jarrai-
tuko dute ekitaldiek. Apostasiaz
ariko dira 19:00etatik aurrera. Hu-
rrengo egunean, hilaren 25ean,
Udaberria zerrailaren bestaldean
Barañaingo gazteriak jasan duen
errepresioari buruzko dokumen-
tala izango da ikusgai, 19:30ean.
Azkenik, hilaren 27an film labu-
rren lehiaketa egingo dute,
22:30etik aurrera. Halaber, astear-
tetik ostiralera, hilaren 24tik
27ra, arte erakusketa izango da
ikusgai, arratsaldez. Ekitaldiak
Atekabeltz gaztetxean izango
dira, eta bertatik, herritar guztiei
gonbita luzatu diete gaztetxera
gerturatzeko.

Leitzako Atekabeltz
gaztetxearen urteurrena
ospatuko dute astebetez
Biharko egunez sortu
zuten duela zazpi urte;
bihar hasi eta datorren
ostirala bitarte ekitaldi
ugari antolatu dituzte

2 Hilberriak eta urteurrenak

JULIANA
AROSTEGI

BERAZA  andrea 
UUzzttaaiillaarreenn  1177aann hil zen, 7788 urte zituela,

Elizakoak eta Aita Santuaren Bedeinkapena hartu ondoren.

- Goian bego -
Bere senarra: Juan Saizar; seme-alabak: Xanti eta Anabel Zubeldia, Joxemi,
Arantxa eta Antton Urruzola; bilobak: Jon, Xabier, Beñat, Irati, Anje; anai-arre-
bak: Jose (†), Tomasa (†) eta Patxi (†), Maria (†) eta Juan (†), Miguel eta Petra
(†), Tomas (†) eta Juana, Jesusa eta Jose Mari; ezkon anai-arrebak, ilobak, le-
hengusuak eta gainerako ahaideak. Haren arimaren alde otoitz bat eskatzen di-
zuete, eta arren etor zaiteztela GGAAUURR  OOSSTTEEGGUUNNAA arratsaldeko ZZAAZZPPIIEETTAANN
TToolloossaakkoo  KKOORRPPUUSS  KKHHRRIISSTTII  ppaarrrrookkii  eelliizzaann egingo den hiletera. Aldez aurretik,
mila esker.

TOLOSAN, 2012ko uztailak 19Helbidea: Kondeko aldapa, 16.
Oharra: Gorputz beila Tolosako FUNERARIA ORIA TANATORIOAN egongo da, OSTEGUNA goizeko
11:45ak arte.

JULIANA AROSTEGI
BERAZA 

Joxemi Saizar zuzendari ohiaren ama.

Doluminak TOLOSALDEKO ETA LEITZALDEKO HITZA
egunkariko lantalde guztiaren partetik.

ESKELAK

943-65 56 95

tolosaldean@hitza.info



2 Farmaziak

Goiza Arratsaldea Tenperatura

2012-07-19
Eguraldia

›› 22°›› 16°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info
Webgunea: tolosaldea.hitza.info

Zuzendariordea: Imanol Garcia Landa. Kudeatzailea: Jon Mujika.
Publizitatea: 661 678 818 tolosa@bidera.eu 
Tolosa: 687 410 082-687 410 033. tolosa@hitza.info 
Villabona: 687 410 022. villabona-aiztondo @hitza.info
Anoetaldea: 687 410 022. anoetaldea @hitza.info
Ibarraldea: 687 410 118. ibarraldea @hitza.info  
Alegialdea: 687 410 034. alegialdea @hitza.info  
Leitzaldea: 687 410 118. leitzaldea @hitza.info

‘Hitza’ diruz laguntzen duten erakundeak. Udalak:  Aduna, Albiztur, Alegia, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Bidegoian,
Elduain, Hernialde, Ibarra, Irura, Larraul, Leitza, Lizartza, Orendain, Tolosa, Villabona eta Zizurkil                

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria 
Hedabideak 
SM-ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA LAINOTUTA

ARRATSALDEA LAINOTUTA

BEROENA 21°
HOTZENA 15°

Galtzaundi 
euskara
taldea

GAUR

pIbarra.Lejeune, L.
Euskal Herria, 46.
Telefonoa: 
943 67 32 74.
pLekunberri.Mendia, M.I.
Aralar kalea, 25.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

DEIALDIAK

pTolosa. Izaskun auzoko jaieta-
ko aurkezpena egingo dute
gaur. Festak irailaren 7, 8 eta
9an izango dira. Gaur 19:00etan
Otsabi auzo elkartean (Denak
tabernaren ondoan) egingo
dute aurkezpena, eta ondoren
askaria ere eskainiko dute. Aur-
kezpenaz gain, 22:00etan,
Glaukoma Sound System tal-
dearen kontzertua izango da.
pTolosa.Eusko Jaurlaritzak an-
tolatutako Energia eguna, zure-
kin bai! kanpaina Euskal Herria
plazan izango da ostirala arte,
11:00etatik 20:00etara.
pIbarra.Zergatik ez kuadrillak
du, aurten, Kuadrilla Eguneko
bazkaria antolatzeko ardura,
eta jakinarazi duenez, txartelak
honako egunetan erosi ahal
izango dira: gaur eta hilaren
26an, batetik; eta abuztuaren
2an eta 9an, bestetik. 19:00eta-
tik 21:00etara erosi ahal izango
dira txartelak plazan, 24 euroan.
Txartela egunean bertan esku-
ratu nahi duenak 40 euro or-
daindu beharko ditu eta bereizi-
rik jarritako mahaiean bazkaldu
beharko du.
pTolosaldea.Lehiberrik hiru
programa antolatu ditu: Che-
que+innova, Legescan eta Es-

koscan. Enpresei zuzendutako
ikastaroak dira, eta izena ema-
teko Tolosaldea Garatzeneko
Enpresa sailararekin jarri behar
da harremanetan(943 65 45 01
telefono zenbakian edo enpre-
sa@tolosaldea.net helbidean).

ZINEMA

pTolosa.Zine forumaren ba-
rruan gaur, 19:15ean eta
21:45ean, Cumbres borrasco-
sas jatorrizko bertsioan.
pIbarra.Gazta zati bat gaur,
Ibarrako plazan euririk egiten ez
badu eta bestela Belabieta ki-
roldegian, 22:15ean, doan.

2 Agurrak

Pasa den astean zabaldu zituen ateak Ikaztegie-
tako liburutegi berriak.Orain artean kiroldegian
zegoen,baina orain udaletxeko eraikin berriko bi-
garren solairura pasa dute.Liburu guztiak banan
bana izendatu eta sailkatu dituzte,eta euskal libu-
rutegien sarean sartu da.Diru laguntza bidez lane-

rako hartutako pertsona bat aritu da sei hilabetez
lanean.Orain,liburuak erabili ahal izateko txartela
egin behar da.Txartela eskuratzeko bete beharre-
ko papera udaletxean dago eta bete eta gero uda-
letxean utzi behar da berriro.Adin guztietako herri-
tarrentzat egokitu du gune berria.E.MAIZ

LIBURUTEGI BERRIA,ERABILGARRI   

Irudia qIkaztegieta


